
INSERRHU L-GHAJNEJN TAGHNA FUQ KRISTU MSALLAB

“Huma ghad iharsu lejn min nifdu”

X’inhu l-oggett li fuqu sserrah il-harsa tieghek? X’hemm fil-hajja tieghek li jisraglek
ghajnejk? Nahseb li lkoll ghandna risposta ghal din id-domanda li ged naghmel, ghaliex
ilkoll bnedmin. Illejla jien nixtieq nipproponi risposta li jaghtihielna Gwanni 1-Evangelista
fir-rakkont tal-Passjoni li ghadu kif ixxandrilna: “Huma ghad iharsu lejn min nifdu”. Fil-
gurnata tal-lum Kristu Msallab jiehu ¢-centru, mhux biss ta’ dan il-katidral u tal-Knisja
universali, imma wkoll ta’ l-univers, u fuqu jistriehu l-ghajnejn: “Huma ghad iharsu lejn min
nifdu”.

Huwa fatt li hemm minn hutna li 1-harsa taghhom ma tistriehx fuq Kristu Msallab. Forsi ahna
wkoll tmexxejna minn dik li San Gwann fl-ewwel ittra tieghu jsejhilha l1-konkupixxenza ta’ 1-
ghajnejn: il-gibda ta’ 1-ghajnejn ghal hwejjeg tad-dinja; u billi din il-viZjoni ma tissodisfax, u
minkejja li 1-bniedem iserrah ghajnejh fuq oggetti tad-dinja, huwa ma jsibx serhan u jibga’
jfittex halli forsi jissodisfa lilu nnifsu. Imma jigri li iktar ma I-harsa tieghu titbieghed mill-
Kreatur u tistrieh fuq il-kreatura, forsi b’mod dizordinat, 1-ghama tieghu jikber u 1-ghatx
tieghu ma jissodisfahx.

“Bniedem b’sura li ma kontx thares lejh”

Imbaghad hemm ukoll dawk li xhin jilmhu lil Kristu Msallab jibzghu jharsu lejh, kif qgal il-
profeta Isaija fl-ewwel qgari tal-lejla: “Bniedem minghajr sura”, bniedem li xhin thares lejh
fuq is-Salib mhux tiffissa ghajnejk fuqu imma tghatti ghajnejk ghax ma tiflahx tara dak il-
gisem imkisser u mbiccer, kollu dmija.

“Skandlu ghal-Lhud u bluha ghall-pagani”

Jisthu jharsu lejh mhux ghax fih jaraw bniedem imsallab, ghaliex bnedmin imsallba kien
hemm gqabel Kristu; kien hemm u ghad ikun hemm wara Kristu. Imma jisthu jharsu lejh
ghaliex il-pagani jarawha bluha u ghal-Lhud huwa skandlu li tghid li huwa Alla u ha I-mewt
tas-salib ghalina. llum ghandna wkoll pagani li xhin nipproponulhom din il-vizjoni ta’ Kristu
Msallab jitfixklu, ghaliex ma jistghux inizzluha kif dan Alla sar bniedem imsallab fuq is-
salib; u ghandna min bhal-Lhud ghandu xi forma jew ohra ta’ twemmin f’Alla imma jsibha
difficli 1i Alla jigi msallab fil-persuna ta’ Gesu Kristu. Kemm il-pagani u kemm il-Lhud
jitfixklu ghaliex galbhom hija maghluga ghal din il-Bxara t-Tajba; ghaliex ma fethux
galbhom ghall-grazzja ta’ dan Alla li “tant habb lid-dinja li ta lil Ibnu l-wahdieni ghalina”; il-
grazzja ta’ Kristu li ta lilu nnifsu ghalina.

Nikkontemplaw il-misteru ta’ l-imhabba ta’ Alla

Forsi hawn fostna anki min jaghmel ma’ 1-ewwel jew it-tieni kategorija, u li quddiem din il-
grajja ta’ Kristu jitfixkel. Ghalina tghodd hafna dik is-sentenza: “Ghad iharsu lejn min
nifdu”, ghaliex fi Kristu Msallab ahna ghandna r-rivelazzjoni tal-profondita ta’ I-imhabba ta’
Alla ghalina. Meta l-kustat tieghu gie minfud bil-lanza, ahna nistghu nippenetraw il-vizjoni
taghna u naraw dik il-qalb ta’ Kristu: il-qalb ta’ Alla li tant ihobbna illi ried iroddilna 1-hajja,
li ried jifdina mid-dnub taghna, u li mill-galb tieghu johorgu demm u ilma. F’dawn iz-zewg
elementi s-Santi Padri tal-Knisja jaraw riferenza ghall-Maghmudija u ghall-Ewkaristija. L-



ilma huwa riferenza ghas-sagrament tal-Maghmudija: dak 1-ilma li lilna naddafna, tana twelid
gdid u li jagtghalna l-ghatx. Id-demm huwa riferenza ghas-sagrament ta’ 1-Ewkaristija li
c¢celebrajna lbierah: dak id-demm li ahna nixorbu biex ikollna I-hajja li r¢ivejna permezz tal-
Maghmudija biex ma nitilfuhiex, imma tkompli timmatura fina; dak id-demm li lilna mhux
biss inaddafna mid-dnub taghna imma jghinna nsiru offerta ghal Alla flimkien ma’ Kristu,
sacerdot u vittma. Ghalhekk, gheziez tieghi, ahna nharsu lejn dak li nifdu f’din il-gurnata,
biex nikkommemoraw dan il-misteru infinit ta’ I-imhabba ta’ Alla lejn il-bnedmin.

“Intom sallabtu lil Kristu”

Imma forsi hemm min ma jharisx lejn Kristu Msallab ghax ihoss fih jew fiha ¢ertu rimors kif
jghid Pietru lill-ewwel Kristjani: “Intom sallabtu lil Kristu”. Imma kif sallabna lil Kristu jekk
ahna ma konniex hemm? Sallabna lil Kristu bid-dnub taghna u bl-ghazliet anti-evangelici li
naghmlu, u allura hemm wagqtiet li fihom ahna nigu konxji ta’ dan u nibzghu nerfghu 1-harsa
taghna biex tistrieh fuq Kristu. Dan jigri mhux biss ghax naraw lil Kristu mnezza’ mill-
umanita tieghu, imma ghax fih nilmhu lil kull bniedem li bl-azzjoni taghna nisirqulu d-dinjita
tieghu: lil dik il-persuna li sa titwieled u ma nhalluhiex titwieled; lil dik il-persuna abbuzata,
fis-sens wiesa’ tal-kelma; lil dik il-persuna li hija abbandunata. Dawn huma kazijiet ta’
kuljum li jsehhu quddiem ghajnejna, jekk mhux ukoll bil-parti¢ipazzjoni taghna. Meta ahna
geghdin innezzghu mid-dinjita tal-persuna lil dawn hutna, ahna geghdin innezzghu lil Kristu
mid-dinjita tieghu, ahna gqeghdin nergghu nsammru b’dawk l-imsiemer biex Kristu jibqa’ fuq
is-salib, u jkun hemm fejn ahna nisthu nerfghu ghajnejna biex inharsu lejh.

Ghalhekk ghad “inharsu lejn min nifdu”, ghax l-oggett tal-vizjoni taghna ghandu jkun Kristu
nnifsu. Wara li ahna naghmlu talbiet sbieh ghall-bnedmin kollha, ahna sa nesponu s-Salib
f’din 1-assemblea: I-ghuda tas-Salib li fugha gie msallab is-Salvatur taghna. Min jisthi u min
ma ghandux kuragg jiffissa l-harsa tieghu fuq il-Kurcifiss, langas ha jkollu 1-qawwa biex
jerfa’ s-salib fil-hajja tieghu ta’ kuljum. Ma ninsewx li min m’hux kapaci jerfa’ s-salib ma
jistax ikun dixxiplu tal-Mulej: “Min irid ikun dixxiplu tieghi ghandu jerfa’ salibu, jichad lilu
nnifsu u jimxi warajja”. Qabel ma nersqu biex naduraw u nhaddnu s-Salib — dik 1-ghuda li
fugha gie msallab is-Salvatur taghna; dik 1-ghuda li fugha gie mgholli biex jigbed lil kulhadd
lejh; imma wkoll dik 1-ghuda li kull wiehed u wahda minna, ghax ihobb, irid ihaddan fil-hajja
tieghu — ejjew nerfghu 1-ghajnejn, mhux biss dawk fizi¢i imma ta’ qlubna u ta’ ruhna, halli
nserrhuhom fuq Kristu Msallab, il-Feddej taghna.



